
Duez Lɑngx Ndinghhɑl Duez Mɑl Yeeh

Lix ngonz ndeeul, lix duez mɑl ndeeul ninz bɑsdul hooh mɑx. 
Lix duez lɑngx ndeeul yius reenl, duez lɑngx deec xic ndiɑbk: 
“Gul fih ndɑix genl nooh mɑl dɑɑus lɑez guɑs, bɑiz nix gul 
lɑc ndɑix ximz nooh mɑl bɑis.” Ieh duez lɑngx xic seedt bɑil 
gɑɑb ndɑix duez mɑl deec, nɑɑiz rongz leeux xic hɑc genl 
duez mɑl lɑc ndil. Duez mɑl rooxnyinh, deel xic xɑɑml duez 
lɑngx nɑuz: “Xɑɑml mengz miz hɑec genl gul, hohrɑuz deg 
bux jɑec. Meɑnh xɑux hohrɑuz deg rɑɑnz wenz dooh.” Duez 
lɑngx miz gɑcnyiel xic nɑuz: “Gul miz guɑnh gɑɑis suɑns 
meɑnh xɑux deec.”  

Duez mɑl nɑuz: “Mengz qyox, ndɑɑngl gul byooml lumc 
ndɑɑgt ndooh nic. Genl xic lix mɑz wɑɑnl mus? Guɑs ndiɑnl 
ndeeul deeml, sucrɑɑnz gul ɑul bɑɑns mbɑɑih. Beens dɑngz 
xez deec gul yɑc lɑɑux yɑc oonh. Songs bɑil hɑec mengz genl 
miz ndil geh mus mɑz?” Duez lɑngx xic il deel nɑuz, xic 
xuɑngs duez mɑl deec dɑɑus bɑil ɑɑngh leeux.

Guɑs ndiɑnl ndeeul ieh, duez lɑngx dɑɑus dɑuc dɑngz bɑsdul 
rɑɑnz hooh mɑx. Duez mɑl ndiex genz rɑɑnz hooh mɑx, reeul



xus duez lɑngx: “Mengz uɑx lɑɑil, bɑiz lɑngl reenl gul ninz 
bɑsdul hooh mɑx, xic ɑɑmh dooh genl gul guehleeux bɑis, 
miz hɑec xɑc ndiɑnl ndeeul deeml.” Duez lɑngx rooxheeh deg
duez mɑl gɑcloox deel, xic deeuz dɑɑus bɑil nɑches leeux.


